
Sazetak

Ovaj rad istrazuje koncept srec¢e iz filozofsko- teoloske
perspektive. Sreca se u modernom druStvu Cesto percipira kroz
prizmu materijalnih dobara 1 individualnih prava, dok islamska
tradicija nudi dublji, duhovni okvir za njeno razumijevanje. Autor
analizira razliku izmedu drevnih 1 modernih poimanja srece,
istiCuci da je istinska sreca ukorijenjena u duhovnom ispunjenju 1
zivotu u skladu s BoZijim zapovijedima. Rad takoder razmatra kako
razliCite jezicke definicije 1 filozofske Skole, ukljucujuéi grcku 1
hedonisticku tradiciju, oblikuju shvatanje srece, te kako islam,
naglaSavaju¢i balans izmedu materijalnog 1 duhovnog, nudi
holisticki pristup ovom klju¢nom pitanju ljudske egzistencije. Rad
zakljucuje da je sreca kompleksno stanje koje ukljucuje vise od
prolaznih osjecaja zadovoljstva, te da istinska sreca zahtijeva
duboko razumijevanje Zivotnog smisla i duhovni napor.

Kljucne rijeci: sreca, islam, filozofija, teologija, duhovnost,
etika

Uvod

Sreca je jedno od temeljnih pitanja ljudske egzistencije,
nesto $to je od pamtivijeka okupiralo ljudski um. Pitanje "Sto je
srea" nije samo filozofsko ili teolosko, ve¢ duboko
egzistencijalno. U svijetu gdje su odgovori na ovo pitanje dostupni
iz svih mogucih pravaca - od religijskih u¢enjaka do motivacijskih
govornika- ostaje klju¢no pitanje: moZe li se sre¢a uopce naci, ili je
to samo iluzija?

NasSe moderno drustvo, mozda viSe nego ikada prije,
suoceno je s paradoksom: unato¢ materijalnom blagostanju i
napretku, €ini se da smo sve viSe otudeni od onoga §to nazivamo
"sre¢om". Mnogi piSu o sreci, ali ¢ini se da malo ko zaista razumije
njenu sustinu. (Myers, 2010)

Sreca je, kao 1 ljubav, koncept toliko dubok 1 slojevit da ga
je teSko definirati. Rije¢ "sre¢a" prisutna je u gotovo svim jezicima
svijeta, no pitanje ostaje: znamo li iSta viSe o sre¢i osim njenog
imena?

Dzelaludim Rumi se s pravom pita: ,,Sta znate o ljubavi osim
njenog imena?* Isto pitanje bi se moglo postaviti 1 za srecu — ,,Sta
znamo o sre¢i — osim njena imena?“

Kulturoloski kontekst igra znacajnu ulogu u tome kako
razli¢ite tradicije pristupaju sre¢i. Mnoge drevne tradicije
povezivale su srecu s nekom vrstom sudbine ili bozanske blagodati,
nesto §$to je 1izvan dimenzija ljudske kontrole.

Moderno poimanje srece, s druge strane, naglaSava
individualna prava i1 osobni trud kao kljune elemente sretnog
zivota. U svojoj knjizi ,,The How of Happiness® (2007) Sonja
Lyubomirsky sre¢u definiSe na sljede¢i naCin: To je osjecanje
radosti, zadovoljstva ili pak blagostanja povezanog sa osjecajem
jednostavna 1 za osnovni pristup nasoj temi zadovoljavajucéa, ne
obuhvaca dublje filozofske 1 duhovne aspekte koje su mnogi
mislitelji kroz povijest pokuSavali razjasniti a o ¢emu Ce kasnije biti
rijeCi.

Sre¢a, u krajnjoj liniji, nije samo prolazno osjecanje, veé
stanje bivstvovanja koje je ukorijenjeno u ¢ovjekovoj povezanosti s
dubljim smislom postojanja. No, u svijetu koji sve viSe naglasava
materijalne aspekte Zzivota, Covjek Cesto zaboravlja na vaZnost
duhovnog ispunjenja. Kljucevi sre¢e nisu samo u vanjskim
okolnostima, nego u ljudskom biéu. Covjek je bice obdareno
slobodnom voljom, moralnim smislom i duhovnim teznjama. No, u
svijetu preplavljenom ispraznim zadovoljstvima 1 trivijalnostima,
nije 1iznenadujuce Sto mnogi nikada ne pronadu istinsku srecu.

1. Pojam i definicija srece

U skoro svim indo-evropskim jazicima, rije¢ sreca se
povezuje sa slucajnoscu, ne¢im Sto slucajno dode 1li se dogodi a Sto
je dobro 1 korisno. Tako u starom engleskom jeziku rije¢ Hap koja
je 1 ostala u osnovi rijeci happiness, znaci ,,sluajna sreca®, ,,dobra
slucajnost®. Isto je 1 sa francuskom rijecju heur ili bonheur, §to
znaci ,,dobra sre¢a*. U njemackom jeziku rije¢ Gluck 1 danas znaci
i srecu i dobru slucajnost. (Oxford English Dictionary) U
bosanskom jeziku takoder, sreca je sinonim za dobru slu¢ajnost,
dobru sudbinu 1 sl.

Sta nam ovakav pristup i jezi¢ki obrazac govori? Za veéinu
drevnih naroda, kao i za mnoge narode poslije njih — do danasnjih
dana, sreca je bila nesto sto se ne mozZe postici, kontrolisati,
zasluziti. Sre€a je neSto Sto donosi sudbina, Sto kontroliSu neke
druge sile mimo ¢ovjeka u koje su ljudi vjerovali. Tako je sreca
znacila nesto dobro $to nam se slu¢ajno desilo ili nas zadesilo a $to
je u osnovi van naSih sposobnosti 1 naSih mogucénosti. Slucajna
sre¢a je prema tome ona koja se dobije iznenada, bez jasnog uzroka
ili velikog truda a Sto se shvata korisnim 1 prijatnim. Ova sreca se
smatra pukom slucajnoscéu. Zbog toga neki prave razliku izmedu
sretnih okolnosti 1 Sree — sa velikim slovom S. Ovakav pristup
mnoge stvari smatra 1 objasSnjava upravo sluc¢ajnoscu. Pristup onih
koji vjeruju 1 da je Covjek samo puka slucajnost kao 1 cijeli ovaj
svijet rezultira negiranjem Stvoritelja, smisla, odredbe/kadera, ali u
konacnici 1 moguénosti aktivnog rada na vlastitom boljitku 1 sreéi.

Vjernici vjeruju i puka slucajnost ne postoji nego da 1 svemir
1 ¢ovjek imaju dublji smisao te da sre¢a ima dublji smisao i da je

povezana sa duhovnim razvojem 1 uskladeno$¢u sa Bozijom
voljom. ,,Sretne okolnosti* zaista ne zavise od nas ali prava Sreca i
rad na njoj itekako zavisi od nas.

2. Sreca - filozofska perspektiva

Vjerovanje o pukoj slucajnosti sree je u suprotnosti 1 sa
naucavanjima grckih filozofa, pocevsi od Sokrata (470-399. p.n.e.)
1 Platona (427-347. p.n.e), preko Aristotela (384.-322. p.n.e.) pa do
ostalih klasi¢nih Grckih filozofa, koji naucavaju da je sreca nesto
Sto se moZe posti¢i 1 da je to cilj kojem treba teziti. (Kalin, 1994) I
ovo je glediste koje Ce se rasiriti 1 zastupati posebno u savremenom
dobu. Glavna razlika izmedu njthovog stajaliSta 1 modernog
poimanja jeste u tome S$to su smatrali da je sreca neSto Sto je
cjeloZivotni projekat 1 Sto u sebi neminovno mora sadrZavati 1 bol,
patnju, padove 1 sl.

Tako ¢e Aristotel kazati svoju poznatu recenicu: Sreca je
Zivot koji se Zivi u skladu sa vrlinama! Prema tome, sreca se
ogledala u cjelokupnom Zivotu a ne samo u odredenim momentima
ili osjecanjima. Zbog toga se 1 smatralo da je put srece veoma
tezak, da on zahtjeva disciplinu, posvecenost, trud te da vecéina
ljudi to jednostavno ne moze ili pak ne Zeli podnijeti.

Na kraju 17 stoljeca, John Locke je (ponovo) proglasio da je
»glavna zadaca Covjeka da bude sretan®. Na ovaj nacin je Zelio
kazati da patnja nije prirodno stanje ¢ovjeka, da se ljudi ne trebaju
izvinjavati ako uzivaju na ovome svijetu. Naprotiv, trebaju se
truditi da Sto viSe uzivaju. Nikakav grijeh nije ako pokuSamo
poboljsati nase uslove zivota. Po njemu svaki uzitak je dobar a
svaka bol je loSa te se treba Sto viSe maksimizirati jedno a
umanjivati drugo. NaZalost, ovakav pristup ¢e oti¢i u svoju krajnost
koja postavlja zadovoljenje svojih strasti kao imperativ te nuzni
razvo] sebinog individualizma 1 egoizma a nerijetko 1
egzistencijalistickog nevjerstva 1 raskalaSenosti. Ovakav pristup je
samo nastavak razmiSljanja nekih grc¢kih filozofa poput Epikura
(341.-270. p.n.e.) 1njegovih sljedbenika o ¢emu ¢e biti rijeci nesto
kasnije.

U islamskom kontekstu, sre¢a se vidi kao rezultat
ispunjavanja Bozijih zapovijedi i Zivljenja u skladu sa moralnim
nacelima. Islamsko razumijevanje sre¢e naglaSava ravnotezu
izmedu materijalnog 1 duhovnog Zivota, te trazi dublje ispunjenje
kroz poboZnost 1 moralnost.

Svi ovi pristupi pruZaju razli¢ite perspektive na srecu, ali ih
spaja ideja da je sreca kompleksno stanje koje ukljucuje vise od
prolaznih osjecaja zadovoljstva.

2.1. Hedonisticko posmatranje srece i njegova opasnost

Prema hedonizmu — filozofskoj skoli iz drevne Grcke, Cesto
nazvanom i epikurejizam — po svome utemeljitelju Epikuru (341-
270 p.n.e.), sreca je u fizickim zadovoljstvima 1 ispunjenjima. [ako
je sam Epikur naucavao 1 o vaznosti prijateljstva, bjezanju od
mentalnih 1 fizickih bolova, upozoravao je na Stete koje nanose
pohlepa, prozdrljivost, zavist, arogancija, sujeta, oholost, potraga
za slavom 1 sl. njegovo ucenje je ostalo poprilicno osiromaseno i
ogoljeno kod njegovih ucenika i kasnijih sljedbenika.

Prema njthovom ucenju koje se naziva 1 kratkorocni
hedonizam, sre¢a je u ¢ulnim uzivanja i njihovom maksimiziranju
te 1izbjegavanju svih vrsta nelagoda 1 boli.

Kratkoro¢ni hedonizam se bavi trenutnim zadovoljstvom 1
uzivanjem, 1 poziva na potragu za instant zadovoljstvom 1
uzivanjem u trenutku. Ova vrsta hedonizma cesto se povezuje sa
potroSaCkim ponaSanjem 1 nepromisljenim potroSnjom -
konzumerizmom.

Ova filozofija 1 razmiSljanje o sre¢i koje ¢e se raSiriti
Francuskom i nekim drugim dijelovima Evrope u doba ponovnog
otkrivanja grcke filozofije 1 njithovih dometa.

Osniva¢ modernog hedonizma ili utilitarizma je britanski
filozof Jeremy Bentham (1748-1832) koji je razvio teoriju
hedonizma kao principa koji se temelji na maksimizaciji
zadovoljstva 1 minimizaciji bola. Bentham je razvio princip
"koli¢ina zadovoljstva" koji se bazira na ideji da su sva ljudska
djela 1 odluke usmjerena prema povecanju zadovoljstva i smanjenju

bola. On je napisao "Principi moralnosti 1 zakonodavstva" gdje je
objasnio svoje stavove o hedonizmu. (Jeremy Bentham, 2024)

Dakle, odgovor na pitanje da li sam sretan je u tome da li sam
imao hranu koje volim, pice koje volim, da li sam uZivao u svemu
u ¢emu sam mogao u danaSnjem danu te da li sam izbjegao sve
moguce bolove u toku ovog dana.

Medutim, ovakvo posmatranje sre¢e — okrenutost samo
Culnim uzZivanjima 1 zadovoljavanjima vlastitih Zelja ne moZe
covjeka uciniti sre¢nim, pogotovo ne dugorocno. Naucno je
dokazano da ovakav pristup nerijetko moze biti veoma stresan,
otezavajuci 1 donositi razne neugodnosti.

I to je upravo ono Sto nas vjera uci — sreca se ne postize
bjesomucnim zadovoljavanjem svojih strasti.

Naprotiv, covjek treba da ulaze sebe u duboke veze sa drugim
ljudima, altruizam, uvazavanje i pomaganje, trud 1 strpljivost ...

Veoma znakovit 1 upozoravaju¢i slucaj koji upucuje na
opasnost trazenja sre¢e u ovako skucenoj hedonistickoj filozofiji t;.
u materijalnim, Culnim 1 prije svega seksualnim iskustvima 1
eksperimentisanjima jeste 1 sljedeci:

1996. god. u okrugu Rockdale u saveznoj drzavi Georgiji,
poceli su stizati mladi tinejdZeri koji su bili zarazeni
sifilisom 1 drugim polno prenosivim bolestima. Direktorica
za javno zdravstvo Georgije, Kathleen Toomey je izjavila:
,Zaokupilo nams je to Sto je do sifilisa doslo u zajednici u
kojoj ga nikad nije bilo... Postali smo svjesni visokorizicnog
ponasSanja tih tinejdZera u okrugu Rockdale.” Zdravstveni
radnici su veoma brzo otkrili da se radi o pravoj epidemiji
te da su tinejdzeri imali po desetine ,,seksualnih partnera®.
U izvjeStaju o tome izmedu ostalog stoji: ,,U vrijeme
zakljuCenja istrage, iskusni pripadnici sluzbe javnog
zdravstva koji su educirani da ne osuduju, bili su zapanjeni
onim §to su otkrili. Neki Cetrnaestogodisnjaci imali su do
pedeset spolnih partnera, ucenici Sestog razreda natjecali su
se za spolnu naklonost srednjoskolaca, djevojke u scenama

spolnog odnosa s tri mladi¢a istovremeno. U jednom
slucaju je... djevojka na zabavi na kojoj je bilo trideset do
Cetrdeset tinejdZera volontirala da ima spolni odnos sa svim
prisutnim mladi¢ima, a to je 1 u€inila. ,,Srce mi se kidalo*
rekla je Peggy Cooper, savjetnica u jednoj od ukljucenih
Skola. ,,Bilo mi je mucno. Plakalo mi se.* ... Izgleda da je
mnogo mladih patilo od nedostatka smisla, nadzora i neCega
¢ime bi se bavili... roditelji su ,strahovito poricali
Cinjenicu da je lokalna mladeZ uopce spolno aktivna. (...)
»Jedna me zZena opsovala 1 rekla da ona zna da joj je kéi
djevica, no ja sam joj rekla da nije djevica ve¢ trudnica.*
(Christakis 1 Fowler, 2010:96)

Razmisljanje o ovakvim krajnostima i moralnim devijacijama
te socijalno-patoloSkim ponasanjima, dovode nas do zakljucka da
je memoguce naci srecu na ovome Svijetu bez odgovora na
esencijalna ljudska pitanja koja nam daju smisao a koja nisu samo
predmetom istrazivanja 1 razmatranja brojnih filozofa 1 mislilaca
nego svakog pojedinca.

Esencijalna pitanja koja svaki ¢ovjek nalazi u sebi jesu: zaSto
se nalazimo na ovom svijetu? Kako je sve ovo nastalo? Koji je
smisao svega ovoga? Kuda idemo nakon smrti? Kako da na najbolji
nacin iskoristimo vrijeme koje nam je dato na ovom svijetu? Ovo
zadnje pitanje se moZe preformulisati 1 Cesto glasi: kako biti sretan
na ovome svijetu? Sva ova esencijalna pitanje su usko povezana sa
naSim stavom spram ovog svijeta, ali 1 svemu Sto se nalazi na
njemu. To je ono §to se naziva nasom viastitom filozofijom Zivota.

Postoji brojni primjeri u modernom svijetu koji potvrduju da
materijalno bogatstvo ne donosi sre¢u. Billie Harrel, koji je 1997.
godine osvojio 31 milion dolara na lutriji, nakon samo dvije godine
pocinio je samoubistvo. To pokazuje da novac sam po sebi nije
garant sre¢e. (Rudner, 2012) Istrazivanja takoder pokazuju da ljudi
s veéim primanjima ¢esto imaju viSe stresa 1 problema nego oni s
prosjecnim primanjima.

Sreca ne dolazi od posjedovanja mnogo, ve¢ od zahvalnosti
za ono Sto imamo. Dakle, ne trebamo provoditi zivot Zele¢i ono §to
ne mozemo imati ili Zele¢i zivjeti tudi Zivot.

3. Sreca — islamska teoloska perspektiva

Prema islamskom ucenju vjera je svjetlost koja obasjava nase
unutrasnje bice, izvor mira i smirenosti koji nam niko ne moZze
oduzeti. ,,Sta mi moZe moj neprijatelj? Ako me protjera iz moje
zemlje to mi je hidZra na Allahovom putu. Ako me ubije to mi je
Sehadet na Allahovom putu. Ako me zatvore to je moj itikaf 1
osamljivanje sa Gospodarom.“ (Ibn Temije, Goodreads.com)

Vjera daje smisao Zzivotu, postaje kompas u labirintu
svakodnevnih i1zazova, a utemeljena je duboko u naSoj prirodi.
Islam, kao potpuni sistem vjerovanja 1 morala, pruza temeljnu
strukturu za zivot ispunjen smislom, vodeci nas prema sre¢i na
ovom 1 buduéem svijetu. Nazalost, moderni ¢ovjek, posebno na
Zapadu, cesto se udaljava od vjere, a samim tim i od svoje
suStinske prirode — ,al-fitrah“ po kojoj ga je UzviSeni Allah
stvorio. To udaljavanje od vjere rezultira gubitkom unutarnjeg mira
1 osjecaja svrhe.

UzviSeni Allah u Kur’anu, a.s., kaze:

,,] ne budite kao oni koji su zaboravili Allaha, pa je On ucinio
da sami sebe zaborave; to su pravi grjesnici.* (El-Hasr, 19)

Baruh de Spinoza, nizozemski teolog i filozof, istakao je da
je ljubav prema Bogu ,,najvisa sreca za nas‘. Ova izjava potvrduje
duboku povezanost izmedu vjere 1 srece, jer vjera zadovoljava nasu
urodenu teznju ka vjec¢nosti 1 natprirodnom.

Historija nam pokazuje da je vjera oduvijek bila sastavni dio
ljudskih kultura. Covje¢anstvo je uvijek imalo potrebu vjerovati u
nesto vece od sebe, ¢ak 1 kad je to vjerovanje ponekad skretalo u
sujevjerje. Cak i oni koji se izja$njavaju kao ateisti Cesto imaju
svoja ,,sveta” mjesta ili vrijednosti, pokazuju¢i da je teznja za
svetim univerzalna.

Ljepota stvaranja, od nepreglednog neba punog zvijezda do
cuda prirode, moze izazvati osjecaj strahopoStovanja u svakome ko
je voljan zastati 1 razmisliti. Oni koji ne prakticiraju vjeru Cesto
osjec¢aju prazninu, osjecaj da im neSto vazno izmicCe. Suvremeni

covjek se previSe fokusira na prakticne aspekte zivota,
zaboravljajuci postaviti najvaznije pitanje: ,,Zasto?

3.1.  Vjera kao izvor smisla

Vjera daje znaCenje ljudskom Zivotu i djelima, povezuje ih s
UzviSenim Stvoriteljem 1 s drugim ljudima na najprirodniji nacin.
Kao drustvena bica, ljudi mogu pronac¢i sre¢u samo u zdravim i
skladnim odnosima s drugima. Islam poducava ljude dobru i zlu,
Sto su temeljna pitanja koja su oduvijek bila u sredistu ljudske
misli. Dobro c¢ineci, cCovjek se osjeCa prirodno ispunjeno 1
zadovoljno, dok cinjenje zla dugorono nanosi Stetu njegovoj
prirodi 1 dusi. Kroz uspostavljanje 1 njegovanje veze s UzviSenim
Allahom putem ibadeta, vjernik shvaca svoj polozaj u ovom svijetu
1 7ivi Zivotom punim smisla 1 srefe. lako suvremeni covjek
pokuSava kroz razne oblike meditacije shvatiti suStinu svijeta 1
povezati se sa stvorenim, bez istinske vjere taj cilj ostaje
nedostizan.

3.2. Intezivna duhovnost — put ka sreci

Postizanje smirenosti duse i1 srece nije nesto S$to dolazi samo
po sebi, nego je rezultat kontinuiranog duhovnog treninga. Allah
nam je dao namaz, post, zekat, sadaku 1 druge ibadete kao sredstva
za razvijanje smiraja duSe. Redovno prakticiranje ovih ibadeta
usmjerava nas prema dubljem razumijevanju zivota 1 vodi nas
prema stanju unutarnjeg zadovoljstva.

Ibadeti, odnosno vjerske prakse u islamu, igraju kljucnu
ulogu u postizanju 1 odrZavanju osjeaja sre¢e 1 ispunjenosti u
zivotu vjernika. Primijenjena ili Zivljena vjera povezuje covjeka sa
Stvoriteljem, sa svijetom koji ga okruzuje, 1 s drugim ljudima,
stvaraju¢i dublji osjecaj svrhe i1 smisla. Stanje povezanosti i
pripadnosti prirodno vodi ka unutra$njem miru i zadovoljstvu, a $to
su suStinske komponente istinske srece.

U 1ibadetima je naglasena socijalna dimenzija ¢ijim
izvr§avanjem se ispunjavaju I socijalne potrebe Covjeka. Covijek je
prije svega socijalno bice. (Halilovi¢, 2019) Serijat, islamski zakon,
propisuje mnoge ibadete koji se mogu obavljati samo u zajednici
(dZematu). Primjeri su bajrami, dzuma-namazi, hadz, teravih-

namazi i1 redovni dzematski namazi, koji pored obredoslovne
dimenzije, poticu osjecaj zajedniStva 1 solidarnosti $to doprinosi
integracji zajednice.

Savremene studije potvrduju da su ljudi koji prakticiraju
vjeru opcenito sretniji, zdraviji 1 otporniji na stres. Namaz, kao
najbolji oblik meditacije, dramaticno smanjuje negativno
razmis$ljanje, pesimizam 1 druge psiholoske tegobe. Islamska praksa
svakodnevnih namaza pruza vjerniku priliku da se poveze s
UzviSenim Allahom, ali takoder 1 da se svakodnevno susrece sa
drugima — komsijama, prijateljima, poznanicima 1 sl. Sto rezultira
mentalnim 1 emocionalnim blagostanjem

UzvisSeni Allah u Kur'anu kaze:

,Kazuj Knjigu koja ti se objavljuje 1 obavljaj namaz — namaz,
zaista, odvraca od razvrata i od svega Sto je ruzno; a Allahovo
spominjanje vas vece je od vaseg spominjanja Njega! — A Allah
zna Sta radite!* (El-Ankebut, 45)

3.3. Duhovna introspekcija i trazenje smisla

Kroz duhovne prakse poput namaza, zikra (spominjanja
Allaha) 1 tefekkura (razmisljanja o Allahovom stvaranju) — a koji su
muslimanima propisani u desetinama 1 stotinama ajeta i hadisa,
vjernik se moZe usmjeriti na kljucna pitanja koja mu pomazu da
razumije svoju svrhu i1 smisao zivota. Ova introspektivna pitanja,
poput ,,Ko sam ja?*“ 1 ,,Koja je svrha mog Zivota?*, donose jasnocu
1 smirenost, pomazuc¢i pojedincu da se nosi s izazovima
svakodnevnog Zivota.

Vazno je akcentirati da ibadeti u islamu nisu samo rituali, ve¢
1 sredstvo za moralno 1 duhovno usavrSavanje. Namaz, na primjer,
disciplinira dusu 1 kompletnu li¢nost insana, usmjerava je ka dobru
1 odvraca od losih djela. Kroz redovno obavljanje ibadeta, vjernik
postaje bolja osoba, §to se ogleda u poboljSanom ponasanju prema
sebi, drugima 1 drustvu opcenito.

Ibadeti su klju¢ni elementi u postizanju srece 1 ispunjenosti u
zivotu muslimana. Kroz povezivanje s Allahom, zajednicom i
duhovnom introspekcijom, vjernik pronalazi unutarnji mir 1

zadovoljstvo, §to ga vodi ka istinskoj sre¢i kako na ovom svijetu,
tako 1 na Ahiretu.

3.4. Kur'ansko-hadiski narativ o ljudskoj sreci i nesreci

Kur'ansko spominjanje sreée otkriva duboku 1 slojevitu
perspektivu na ovu temu koja je toliko znaCajna u ljudskim
zivotima. U Kur'anu, etimoloske rije¢i koje oznacavaju istinsku
sre¢u 1 nesreu - "as-sa'adah" (sre¢a) 1 "Sekavet" (nesreca),
spomenute su samo po jedanput! Ovaj jedinstveni spomen ukazuje
na vaznost konteksta u kojem su te rijeci koriStene, ali 1 na njithovu
povezanost s kona¢nim ishodom ¢ovjekovog Zivota, Sto je zapravo
esencijalni dio islamskog ucenja.

Uzviseni Allah kaze u suri Hud (11:108):

"A sretni ¢e u Dzennet; dok je nebesa 1 Zemlje, u njemu ¢e
boraviti — osim ako druk¢ije Gospodar tvoj ne odredi; bice
to dar koji ¢e neprekidno trajati."

Ovaj ajet jasno stavlja naglasak na to da je prava i trajna
sreCa u Dzennetu, u vjecnosti, koja dolazi nakon uspjeSnog
prolaska kroz ispite ovog Zivota. Prijevod rahmetli Besima Korkuta
prenosi ovu poruku kao: "A sretni ¢e u Dzennet!", ali doslovniji
prijevod bi mogao glasiti: "A §to se ti¢e onih koji budu obdareni
sreCom, oni ¢e u DZennet..." Ovdje se naglasava da sreca nije samo
rezultat Covjekovog truda, ve¢ i Allahovog dara.

Interesantno je da u originalnom arapskom tekstu postoje dva
legitimna kiraeta tj. Citanja ovog ajeta, Sto otvara prostor za
dodatno razmisljanje o prirodi srece. Jedan nacin Citanja, "se'idu",
sugerira na ljude koji su sretni kao rezultat svojih djela, dok drugi
nacin, "su'idu", implicira na ljude koji su obdareni sre¢om od strane
Allaha. Ova dva ¢itanja zajedno predstavljaju islamsku perspektivu
u kojoj se ljudska nastojanja 1 BoZanska volja susrecu i proZimaju.

U kontekstu govora o Sudnjem danu, Kur'an jasno pravi
razliku izmedu sretnih 1 nesretnih na osnovu njihovih djela 1 izbora
na ovom svijetu. Nesreca se identificira s kaznom u DZehennemu,

dok se sreca povezuje s boravkom u Dzennetu. Ova kur'anska
perspektiva naglaSava da je prava sreCa vezana za uspjeh na
Ahiretu, a ne za prolazna stanja na dunjaluku (ovom svijetu).

Primjer  poslanika  Ejjuba, a.s., ilustruje ovakvo
razumijevanje. Ejjub, a.s., je bio iskuSan teSkim gubicima 1
bolestima, ali je ostao simbol strpljenja i predanosti Allahu dz.s.
Njegova prica ukazuje na to da privremene kuSnje nisu nesreca, vec¢
prilike za rast i jacanje vjere. Kroz ovu pri¢u, Kur'an nas uci da
prolazne neda¢e mogu voditi do vje¢ne srece, ukoliko se suocimo s
njima s vjerom 1 strpljenjem. (Ibn Kesir, 2007)

Iz ovoga se moze zakljuciti da je Kur'an usmjerava vjernike
ka tome da traZze sre¢u ne u materijalnim ili prolaznim stvarima,
ve¢ u trajnim vrijednostima i duhovnom zadovoljstvu, koje ¢e se
ostvariti u kona€nom susretu s Allahom na Ahiretu. Ovo shvatanje
sre¢e je duboko ukorijenjeno u islamu 1 pruza smjernice za svaki
aspekt Zivota, pozivajuéi na zivot u ravnotezi, moralnosti i
duhovnosti.

Mozda je u ovome jedna od tajni 1 nadnaravnosti znacenja
hadisa u kojem Allahov Poslanik, s.a.v.s., istiCe da se 1 sreca
(pred)odreduje:

Abdullah ibn Mes'ud, r.a., rekao je: "Pricao nam je
Resulullah, s.a.v.s., a on je onaj koji istinu govori i kome
istina dolazi:

'Zaista se stvaranje svakog od vas deSava u materici njegove
majke Cetrdeset dana, zatim isto toliko bude aleka (ugrusak
— zakvacka), zatim isto toliko bude mudga (komad mesa),
zatim Allah poSalje meleka kome se naredi da zapiSe Cetiri
odredbe: njegovo djelo, opskrbu, konac Zivota i da li ¢e biti
sretan ili nesretan. Zatim se u njega udahne dusa..."
(Buharija, poglavlje: Pocetak stvaranja, br. hadisa 3208)

Iz teksta hadisa je oCito da su ove stvari odredene djetetu
odmah po njegovom formiranju u materijalni oblik djeteta — t;.
prije (!) udahnuc¢a duse! Dakle, ona je taj kvalitet koji je doSao iz

Ezela 1 koji ¢e se u Ezel vratiti. A odredbe koje su joj date: u vidu
genetskog nasijeda, mogucnosti za djelo i1 djelovanje, vrijeme
boravka na ovome svijetu, predisponiranost optimizmu ili
pesimizmu, srec¢i ili nesre¢i — sve su to stvari koje dusa treba da
prihvati 1 nauci s njima da Zivi 1 da ih koristi na najbolji moguci
nacin.

Dakako, ovo ne znaci da ¢ovjek nema nikakve slobode volje,
da nema nikakve mogucnosti djelovanja na sebe 1 svoje
okruZenje.... Naprotiv! UzviSeni Allah je propisao covjeku naredbe
1 zabrane koje mu pomazu da uspostavi kontrolu nad svojim tijelom
1 strastima, da koliko god je viSe moguce iskoristi ono $to mu je
dato kao poputbina na putu do Buduceg svijeta — Ahireta.

3.5. Svijest o konacnosti stvorenih svjetova i vjeCna sreca

Spoznaja smila Zivota na ovom svijetu void ka prihvatanju
naSe prolaznosti 1 pomaze nam da se pomirimo sa svijetom oko
sebe 1 da shvatimo da niSta nije trajno. Ovo razumijevanje
omogucava nam da zivimo punije, svrsishodnije 1 sretnije Zivote.
Razmislimo, ako bismo znali da nam preostaje samo deset godina
zivota, ili ¢ak samo jedna godina, kako bismo se ponasali 1 Sto
bismo smatrali vrijednostima? Smirenje, kako fizicko tako 1
duhovno, klju€ je srece. UzviSeni Allah nas upucuje na ovaj cilj u
Kur'anu, gdje se obraca smirenoj dusi: ,,A ti, o duSo smirena, vrati
se Gospodaru svome zadovoljna, a 1 On tobom zadovoljan!* (EI-
Fedzr, 27-28). Smirenost koja se spominje u ovom ajetu odraz je
unutarnje srece 1 uspjeha na ovom svijetu. To je pokazatelj da je
vjernik, kroz prihvatanje svoje smrtnosti 1 kroz vjersku praksu,
uskladio svoje bi¢e sa Bozanskim zakonima.

Allahov Poslanik, s.a.v.s., u jednom veoma pouc¢nom hadisu
kaze: ,,Mnogo se prisjecajte onoga Sto ¢e uniStiti sve strasti —
smrti!“ (Tirmizi 1 Nesai, hadis je sahih). RazmiSljanje o nasoj
smrtnosti 1 prolaznosti, te o vjecnosti buduceg svijeta, omogucava
nam da dublje sagledamo naSu sadasnjost 1 da osjetimo istinsku
srecu 1 zadovoljstvo.

Jo$ jedan hadis prenosi nam mudrost Dzibrila koji je rekao
Muhammedu, s.a.v.s.: ,.Zivi koliko hoces, ali ée§ svakako umrijeti;
voli koga hoces, ali ¢eS se s njim rastati; 1 radi Sta hoces, a prema
onome S$to si radio bit ¢e§ nagraden ili kaZnjen.® (Taberani u
Evsatu, hadis je sahih). Ove rijeci podsjecaju nas na prolaznost svih
stvari u zivotu 1 na potrebu da se usmjerimo na ono §to je zaista
bitno.

Zakljucéak

U radu je akcentirano da je sre¢a kompleksan 1 slojevit
koncept koji obuhvaca vise od prolaznih osjecaja zadovoljstva. U
razli¢itim kulturnim i povijesnim kontekstima, sreca se tumaci na
razliCite nacine, od necega Sto je izvan ljudske kontrole, poput
slucajnosti 1li boZanske blagodati, do necega Sto je moguce postici
kroz osobni trud 1 Zivot u skladu s moralnim nacelima.

Islamsko razumijevanje sre¢e naglasava ravnotezu izmedu
materijalnog i duhovnog aspekta zivota, sugeriraju¢i da istinska
sreca dolazi 1z ispunjavanja Bozijih zapovijedi 1 Zivljenja u skladu s
moralnim nacdelima. Nasuprot modernom 1 hedonistickom
poimanju srec¢e, koje se fokusira na trenutacna zadovoljstva 1
materijalna dobra, islamska perspektiva isti¢e vaznost duhovnog
ispunjenja i uskladenosti s BoZijom voljom.

Ova razmatranja dovode do =zakljucka da srea nije
jednostavan cilj koji se moZe posti¢i trenutnim zadovoljstvima ili
materijalnim blagostanjem, ve¢ je to dublje stanje bivstvovanja
koje zahtijeva moralnu disciplinu, duhovni razvoj i Zivot u skladu s
visim smislom. U svijetu koji je Cesto preplavljen trivijalnim
zadovoljstvima 1 materijalistickim teZnjama, povratak dubljem
duhovnom razumijevanju moze biti klju¢ za postizanje istinske
srece.

THE UNDERSTANDING OF HAPPINESS —
PHILOSOPHICAL AND THEOLOGICAL
PERSPECTIVE

Esmir M. Halilovi¢, PhD
Abstract

This paper explores the concept of happiness from the perspective
of Islamic theology and tradition. In modern society, happiness is
often perceived through the lens of material goods and individual
rights, while Islamic tradition offers a deeper, spiritual framework
for its understanding. The author analyzes the distinction between
ancient and modern conceptions of happiness, highlighting that true
happiness is rooted in spiritual fulfillment and living in accordance
with God’s commandments. The paper also examines how different
linguistic definitions and philosophical schools, including Greek
and hedonistic traditions, shape the understanding of happiness,
and how Islam, by emphasizing a balance between the material and
spiritual, offers a holistic approach to this fundamental question of
human existence. Through a comparison with the American
Declaration of Independence and modern social norms, the author
critically re-evaluates the hedonistic approach to happiness,
emphasizing the dangers of seeking happiness solely in sensory
pleasures. The paper concludes that happiness is a complex state
that involves more than fleeting feelings of satisfaction and that
true happiness requires a deep understanding of life’s purpose and
spiritual effort.

Keywords: happiness, Islam, philosophy, theology, spirituality,
ethics

